
বৰপাত্ৰ গোঃ।— মিত্ৰৰাজ মণিপুৰে

পাচিছে কটকী, ৰাজ-উপহাৰ সতে।

চাপিছেহি আজি।

বঃ গোঃ।— অভিষেক ৰাজসভা

অতি জমকাল হব লাগে পাৰ্য্যমানে।

বাদশ্যাহ প্ৰতিনিধি হইছে প্ৰেৰিত;

আহিছে বাতৰি।

বঃ ফুঃ।—হব লাগে অভিষেক

যুবৰাজদ্বয়, ৰাজ-অভিষেক সতে।

—কেনে দেখাঁ দুয়ে?

বৰপাত্ৰ গোঃ।—নেদেখোঁ অবিধি আমি।

বঃ গোঃ।— নেবাধে বিধিয়ে।

শুভকাৰ্য্য সমাপন, একে উছাহতে

ময়ো দেখোঁ কৰা ভাল।

বঃ ফুঃ।— এয়ে যুক্তি স্থিৰ।

বঃ গোঃ।— আজিলই ইমানতে

হোক সমপতি; যাওঁ এবে সকলোটি,

শুভচিন্তা লই।




(সকলোৰে প্ৰস্থান )

